
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикаын олысь йöзлы социальнöй услугаяс сетöм кузя рöскод финансируйтан правилöяс йылысь" Коми Республикаса Правительстволöн 2005 во август 25 лунся 230 №-а шуöмö вежсьöмъяс пыртöм йылысь

Коми Республикаса Правительство шуис:

1. Пыртны "Коми Республикаын олысь йöзлы социальнöй услугаяс сетöм кузя рöскод финансируйтан правилöяс йылысь" Коми Республикаса Правительстволöн 2005 во август 25 лунся 230 №-а шуöмö татшöм вежсьöмъяс:

Коми Республикаын олысь йöзлы социальнöй услугаяс сетöм кузя рöскод финансируйтан правилöясын, мый вынсьöдöма шуöмöн (содтöд):

1) I юкöдын:

а) 2 пунктса "г" подпунктын "да кодъяслöн мукöд подув серти социальнöй отсöг вылö абу правоыс" кывъяс киритны;
б) 4 пунктын "Коми Республикаса йöзлы отсöг сетан агентстволы" кывъяс бöрын содтыны ", Коми Республикаса йöзлысь дзоньвидзалун видзан министерстволы" кывъяс;

2) II юкöд гижны тадзи:

"II. Гражданалы социальнöй услуга лекарствоöн сетöмöн 

рöскод финансируйтöм

1. Гражданаöс лекарствоöн могмöдöм вылö Коми Республикаса республиканскöй бюджетын индöм сьöмсö Коми Республикаса йöзлысь дзоньвидзалун видзан министерство (водзö – Министерство) мöдöдö Коми Республикаса медицинскöя быть страхуйтан фондö (водзö – Фонд), медым вештыны рöскодсö  тайö Правилöяслöн I юкöдса 2 пунктлöн "а" да "д" подпунктъясын индöм йöзлысь  Лекарство лыддьöг серти, мый вынсьöдöма Министерстволöн приказöн Коми Республикаса сьöм овмöс министерствокöд сёрнитчöм серти Коми Республикаса йöзлы отсöг сетан агентство, Министерство, Фонд да фармацевтическöй организация костын, коді кырымалö Министерствокöд лекарство вайöм, босьтöм, видзöм да сетöм вылö государственнöй контракт, артмöдчöм подув вылын (водзö – Артмöдчöм).
2. Медым сетны сьöм лекарство сетöм могысь, Коми Республикаса йöзлы отсöг сетан агентство быд тöлысь, 10-öд лунöдз, сетö Фондö электронннöй да бумага носительяс вылын граждана йылысь юöръяс, кодъяслöн эм право "Коми Республикаын йöзлы социальнöй отсöг сетöм йылысь" Коми Республикаса Оланпас серти лекарствоöн социальнöй услуга босьтöм вылö.
3. Гражданаöс лекарствоöн могмöдöм вылö сьöмсö Министерство вуджöдö Фондö кварталъяс вылö юклöм серти, кыдзи индöма бюджетнöй обязательствояслöн лимит серти  лöсялана финансöвöй во вылö Коми Республикаса республиканскöй бюджетлöн öтувъя бюджетнöй росписьын.
Отчётнöй кадколастö (кварталö) видзтöм сьöмыс вуджöдсьö индöм рöскодсö водзö вылö финансируйтан тшöт вылö да лыддьыссьö  öти финансöвöй воын водзö лоысь кварталын индöм могъяс вылö авансöвöй мынтысьöмöн.
4. Министерствосянь босьтöм сьöмсö Фонд мöдöдö фармацевтическöй организациялöн сёрнитчöм серти, коді кырымаліс Министерствокöд лекарство вайöм, босьтöм, видзöм да сетöм вылö государственнöй контракт, торъя категория гражданалы сетöм лекарствоысь вештысьöм вылö.
5. Фармацевтическöй организация отчётнöй тöлысь бöрын тöлысьлöн 10-öд лунöдз сетö Артмöдчöмöн урчитöм форма серти лекарство воöм да кольöм йылысь бухгалтерскöй да статистическöй  отчётносьт.
6. Фонд быд тöлысь сетö Министерствоö Коми Республикаса республиканскöй бюджетысь сьöм видзöм йылысь, мый сетöма лекарствоöн могмöдöм вылö рöскод финансируйтöм вылö, бухгалтерскöй  да статистическöй  отчётносьт.";
3) III юкöдын:
а) 1 пунктын "Коми Республикаса йöзлысь дзоньвидзалун видзан агентство" кывъяс лöсялана вежлöгын вежны "Министерство" кывйöн лöсялана вежлöгын;
б) 2 пункт гижны тадзи:

"2. Министерство санаторно-курортнöй учреждениеясса отчётъяс подув вылын быд тöлысь, 10-öд лунöдз, сетö Коми Республикаса йöзлы отсöг сетан агентствоö санаторно-курортнöй бурдöдчöм вылö рöскод финансируйтöм вылö Коми Республикаса республиканскöй бюджетысь сетöм сьöмсö видзöм йылысь бухгалтерскöй да статистическöй отчётносьт.";
4) IV юкöдса 3 пунктын "социальнöй юалöмъяс кузя" кывъяс вежны "йöзлы отсöг сетöм кузя" кывъясöн;
5) V юкöд гижны тадзи:

"V. Учёт, отчётносьт да контроль

1. Коми Республикаса йöзлы отсöг сетан агентство, Министерство сетöны Коми Республикаса сьöм овмöс министерствоö Коми Республикаса республиканскöй бюджетысь социальнöй услугаяс сетöм кузя рöскод финансируйтöм вылö сетöм сьöмсö видзöм йылысь бухгалерскöй  да статистическöй отчётносьт.
2. Сэк, кор Коми Республикаса республиканскöй бюджетысь сьöмыс, мый индöма санаторно-курортнöй бурдöдчöмöн, пинь протезъяс вöчöмöн да дзоньталöмöн социальнöй услугаяс сетöм вылö,  видзсьö оз колана могъяс вылö, Коми Республикаса йöзлы отсöг сетан агентство дугöдö вуджöднылечебно-профилактическöй да санаторно-курортнöй учреждениеяслы сьöм да мöдöдö колана могтöг сьöм  видзöм йылысь эскöдан  документъяс подув вылын сьöм бергöдöм вылö  уведомление.

 Сэк, кор Коми Республикаса республиканскöй бюджетысь сьöмсö, мый урчитöма лекарствоöн социальнöй услугаяс сетöм вылö,  видзöма абу колана могъяс вылö, Министерство дугöдö Фондлы сьöм вуджöдöмсö да мöдöдö сьöм колана могтöг видзöм йылысь эскöдан  документъяс подув вылын сьöм бергöдöм вылö  уведомление.".
2. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А. Кутаевалы.

Коми Республикаса Юралысь                                                     В.Торлопов

Сыктывкар

2007 вося март 26 лун
50 №

исп. Исакова

4 458 пас

